MGA AWIT SA MISAL SA BUWAN NG 

ENERO 2006

MGA PAMBUNGAD NA AWIT

PANGINOON AY PURIHIN

Koro:
Panginoon ay purihin

Ngalan N’ya ay dakilain


Panginoon ay purihin


Ngalan N’ya ay dakilain

1. Panginoon, Ikaw ang may likha

Ng langit, dagat at lupa.

Ng b’wan, araw at mga bituin,

Tanang nilalang sa papawirin. (Koro)

2. Naglalagablab sa silanganan

Pagmamahal Mo sa tanan

Pag-ibig Mo ay walang hanggan,

Ito’y mananatili kailanpaman. (Koro)

BUNYING STO. NIÑO
(Enero 15)

1. Bunying Sto. Niño, kami’y nagsasaya

Dahilan sa Iyo, kami’ maligaya

Umaawit kami, nagagalak tuwina

Sa iyong alindog ay nakikiisa

2. Bunying Sto. Niño, Diyos Kang dakila

Sa langit at lupa, Ikaw ang Maylikha

Sumasamba kami, ang hangin ng awa

Igawad sa amin ang Iyong kalinga.

PURIHIN ANG PANGINOON

Koro:   Purihin ang Panginoon


Umawit ng kagalakan.


At tugtugin ang gitara


At ang kaaya-ayang lira.


Hipan ninyo ang trumpeta.

1. Sa ating pagkabagabag

Sa D’yos tayo’y tumawag

Sa ating mga kaaway

Tayo ay Kanyang ililigtas. (Koro)

2. Ang pasaning mabigat

Sa ‘ting mga balikat

Pinagaan nang lubusan

Ng Diyos na Tagapagligtas. (Koro) 

AWIT SA PAG-AALAY

PAG-AALAY
(Hindi kita Malilimutan – p.92)

1. Panginoo, aming alay

Itong alak at tinapay

Sa altar Mo ilalagay

Tanggapin sa Iyong kamay.

2. Alay naming aming buhay,

Bawat galak at lumbay.

Bawat pangarap naming taglay,

Sa palad Mo ilalagay.

3. Lahat ng aming mahal sa buhay,

Lahat ng aming aring taglay,

Talino at kalayaan,

Sa ‘Yo ngayon iaalay.

4. Itong alak at tinapay

Magiging si Kristong tunay.

Gawin pati aming buhay,

Pagkat sa ‘Yo dumalisay.


MULA SA ‘YO
Koro:  
Wala akong maihahandog sa ‘Yo.

   
Na ‘di mula sa kabutihan Mo.

Gayunpaman, ‘Yong tanggapin,

Aking alay pabanalin.

Muli kong handog, buhay Mong kaloob.

Kalugdan Mo at basbasan.  (Koro)

Mula sa Iyo ang lahat ng  ito,

Buhay ko’y pagharian Mo. (Koro)

MGA AWIT SA KOMUNYON

KAHANGA-HANGA

Koro:   Kahanga-hanga ang Iyong pangalan


O Panginoon, sa sangkalupaan.


Ipinagbunyi Mo ang Iyong kamahalan


Sa buong kalangitan.

1. Pinagmamasdan ko ang langit,

Na gawa ng ‘Yong mga kamay.

Ang buwan at mga bituin na

Sa langit ‘Yong inilagay. (Koro)

2. O sino kaya siyang tao,

Na Iyong pinagmamasdan?

Ginawa Mong anghel ang katulad

Pinuno Mo ng karangalan. (Koro)

3. Malayo man ang tao sa lupa,

Sakupin man niya ang buwan

Ikutin man ang kalangitan

Ang D’yos din ang dinadatnan.

MAMAMALAKAYA NG TAO

(Enero 22)

OGS  #564   (p. 671)
1. Itong alon sa dagat, tulad 
wait
g
 buhay.
      Kung minsan ay tahimik, kung minsa’y magalaw.

      Ganyan ang ating buhay,

      Kung mayro’ng kalungkutan.

      Paglipas ng hilahil, mayro’ng kaligayahan.

      Itong alon sa dagat, itulak man ng hangin,

      Hindi makalampas, sapagkat mabuhangin.

      Kahit may suliranin, awa’y dumarating din,

      Upang ito’y bathin at ito’y ating lutasin.

2. Bawat alon sa dagat, tinig na tumatawag,

      Habang naghahayuma o namamalakaya.

      Lambat ng aking buhay, maaari bang iwanan

      Upang mamalakaya ng taong Iyong hirang?

      “Humayo ka sa laot ng Aking karagatan,

      Ang lambat ay ihulog sa dakong kalaliman.”
      Sa Iyong Salita, at kung Ikaw’y kapiling,

      Mga kawan sa dagat ay huhulihin.

Ending:   Sa Iyong Salita at kung Ika’y kapiling


    Mga kawan sa dagat ay huhulihin. 

AWIT NG PAGHAHANGAD

1. O D’yos, Ikaw ang aking hanap

Loob ko’y Ikaw ang tanging hangad.

Nauuhaw akong parang tigang na lupa.

Sa tubig ng ‘Yong pag-aaruga.

2. Ika’y pagmamasdan sa dakong banal.

Nang Makita ko ang ‘Yong pagkarangal.

Dadalangin akong nakataas aking kamay,

Magagalak na aawit ng papuring iaalay.

Koro:   Gunita ko’y Ikaw habang nahihimlay.


Pagkat ang tulong Mo sa t’wina’y taglay.

Sa lilim ng Iyong mga pakpak,


Umaawit akong buong galak.

3. Aking kaluluwa’y kumakapit sa ‘Yo.

Kaligtasa’y t’yak kung hawak Mo ako.

Magdiriwang ang hari and D’yos s’yang dahilan.

Ang sa Iyo ay nangako galak yaong makakamtan.

PANGWAKAS NA AWIT
Koro:
Kung ika’y nagagalak


Tumawag sa Panginoon.


Kung ika’y nalulungkot,


Tumawag sa Poon.


Kung ika’y nahahapis,


Tumawag sa Panginoon.


Sa pagdadalamhati


Tumawag sa Poon.

1. Kapag nagagalak at nasisiyahan

Umawit sa kanya ng kaligayahan;

Salamat Panginoon, sa lahat ng tanan,

Sa lahat ng tuwa’t kaligayahan. (Koro)
AWIT NG PAGLAYA
Koro:
Dinggin himig ng bayang malaya.


Awit ng papuri’t pasasalamat.



Ang Panginoon ng ating paglaya.


Muling nagpatunay ng pag-ibig N’ya.
1. Nakita ng Panginoon, 

Hirap ng Kanyang bayan.

Mga kaaway, kanyang nilupig,

Kanyang iniligtas itong ating bayan. (Koro)
AWIT NG PASASALAMAT

Koro:   Salamat sa D’yos 

 
At S’ya’y ang ating Tagapagligtas.


Kanyang kabutiha’y ating isasaysay.


Tayo’y magalak Kanyang papuri’y aawitin.


Nilupig N’ya ang ating mga kaaway.

1. O Makatarungang D’yos

Hukom ng sanlibutan.

Tanggulan sa oras ng panganib at kamatayan.

